
Mpho Witness Makwarela



Leli litlasi labafundi bamaVenda. Namhlanje 
balethe ukudla okuhlukahlukeneko 
kwesiVenda kobana sizokudla.

Abanye abafundi beze nokudla 
abakuthandako ukuzokwabelana ngakho.

Utitjhere ubanikela ithuba lokuletha ukudla 
kwabo etafuleni. Bese ubiza abanye abafundi 
bonyana beze bazokunambitha.

Kokuthoma uLufuno wabelana ngedelele
bese u-Itani wabelana ngetjhidzimba.

Boke abafundi bayanambitha. Kokubili 
ukudla kumnandi!

UGundo uqedelela koke obegade kusele 
ngezitjeni.

Afe-ke, ngambala umsana lo ngugimba!

IBHOKISI LELWAZI 

Idelele liphekwa ngomrorho wegutjhi newethangazana, 
itamati, umlotha weenkuni netswayi. Idliwa ngomratha. 

Itjhidzimba sitampa esiphekwa ngamantongomani, isiphila, 
iimbhontjisi, ama-ertjisi netswayi.

ULindelani wabelana ngethopi bese 
u-Aluwani wabelana ngebhobola.

Boke bayanambitha, abanye bakhotha 
iindebe.

“Mmm. Lokhu kunambitha kamnandi,” kutjho 
abafundi.

Godu uGundo uqedelela koke ukudla 
okuseleko!

IBHOKISI LELWAZI

Ithopi mudidiyelo wepuphu, umgade netjhukela. 

Ibhobola yenziwa ngomgade ongakavuthwa, ngomrorho 
womgade namathuthumbo wakhona, namantongomani 
waphasi.

UFuni no-Unarine bavula izitja zabo.

“Baba-ke!  Abonombhongo 
namabhebhethwana!

“Awa! Ingasi mina!” kutjho abanye 
babafundi.

Abanye abafundi bayalinga ukunambitha.

“Nokho akusikumbi kangako,” batjho 
ngokuzithoba.

Godu uGundo uqedelela koke ukudla 
okuseleko!

IBHOKISI LELWAZI

Abonombhongo namabhebhethwana zikhanzingiwe 
ngamafutha nangamanzi amancani.

UDakalo noRendani bavula izitja zabo.

Ngokhunye okunengi godu ukudla 
nokusabekako! Balethe amasonja neentethe 
ezikhanzingiweko!

“Baba-ke! Awa, awa! Ingasi mina!” kukhuza 
inengi labafundi.

Abambalwa abahlakaniphileko bayalinga 
ukunambitha.

Godu uGundo akatjhiyi nalinye isonja nofana 
intethe!

IBHOKISI LELWAZI

Amasonja bawakhanzinga nge-anyanisi, itamati begodu 
netswayi. Iintethe bazikhanzinga ngamafutha atjhisako.

Itlasi loke likuthabele ukulinga ukudla 
kwesiVenda.

Woke umuntu usuthi ngokudla khulu. Woke 
umuntu ngaphandle kukaGundo.

Waphakamisa isandla sakhe.

“Akusiso isikhathi sokudla gadesi, titjhere? 
Ngilambile!” kubuza uGundo.

Woke umuntu wahleka njengombana kulila 
isimbi.


